
សេចក្ដីផ្ដើម
ជំពូក ប្រជាជន និងទីកន្លែង និយាយអំពីសារៈសំខាន់នៃបរិស្ថាននៅក្នុងតំបន់ និងតួនាទីរបស់បរិស្ថាននៅក្នុងការបង្កើតសហគមន៍នៅតំបន់អាស៊ីអាគ្នេយ៍។ ជំពូកនេះជួយផ្ដល់ឱ្យយើងនូវខ្លឹមសារដើម្បីការយល់ដឹងអំពីពិពិធភាព ក៏ដូចជា ភាពរួមគ្នា ដែលមាននៅក្នុងតំបន់ដោយការទទួលស្គាល់នូវភាពចម្រុះ ប៉ុន្តែមានចែករំលែកនូវលក្ខណៈនៃបរិស្ថានតំបន់អាស៊ីអាគ្នេយ៍។ ករណីនានាបានទាញចេញពីឧទាហរណ៍សម័យបុរាណ និងសហសម័យដោយបន្លិចចេញនូវការភា្ជប់ទំនាក់ទំនងទៅនឹងប្រវត្តិសាស្ត្រ និងបទពិសោធន៍នៃសហគមន៍ដែលពួកគេរស់នៅ ក្នុងទិដ្ឋភាពចម្រុះដែលរកឃើញទូទាំងតំបន់។ មេរៀននីមួយៗផ្ដោតទៅលើថាតើការបង្កើតបរិស្ថានជាក់លាក់មួយ (ទីកន្លែង) នៅក្នុងអតីតកាលតំបន់អាស៊ីអាគ្នេយ៍​បានរួមចំណែកដល់ការបង្កើតសហគមន៍ (ប្រជាជន)​ ជាក់លាក់ណាមួយដោយរបៀបណា។
	ដោយសារការដាក់បញ្ចូលគ្នា ជំពូកនេះនឹងបង្ហាញនូវប្រភេទនានានៃសហគមន៍ដែលបានបង្កើតឡើង និងមានឥទ្ធិពលទៅលើគ្នាទៅវិញទៅមកនៅក្នុងការបង្កើតពិពិធភាពភូមិសាស្ត្រទូទាំងតំបន់។ តាមរយៈការសង្កេតថាតើប្រជាជននៅទូទាំងអាស៊ីអាគ្នេយ៍បានចែករំលែកនូវម៌ាគាជីវិត និងការមើលឃើញពិភពលោកទូទាំងតំបន់នេះដោយរបៀបណា សិស្សទាំងអស់ត្រូវបានជម្រុញឱ្យគិតពិចារណាពីមិត្តភាពរវាងការអភិវឌ្ឍនៃកម្មសិទ្ធរួមទាំងនេះ និងបរិបទបរិស្ថានដែលបានបង្កើតឡើង។ ជារួមមក សិស្សនឹងត្រូវបានលើកទឹកចិត្តឱ្យពង្រីកនូវទស្សនៈសកល លើសពីការទំនាក់ទំនងជីវិតរស់នៅបច្ចុប្បន្ន ទីកន្លែង ​​និងទំនាក់ទំនងបុគ្គល។ 
លក្ខណៈពិសេសនៃភូមិសាស្ត្រដែលបង្កើតជារចនាសម្ព័ន្ធនៅក្នុងជំពូកនេះ (តំបន់ទំនាប ខ្ពង់រាប និងកោះនានា) ផ្ដល់ចំណុចយោងមួយសម្រាប់ការពិចារណាដោយធ្វើការប្រៀបធៀបក្រុមសង្គមនានាដែលរស់នៅក្នុងបរិស្ថានស្រដៀងគ្នានោះ។ ជួនកាល អ្នកប្រាជ្ញខ្លះបានបែងចែកតំបន់ទំាងនោះជាភូមិភាគធំ (ដ៏ធំទូលាយ) ពីរគឺពិភពតំបន់ដែនគោក និងពិភពដែនកោះ (ឧបទ្វីបដែនទឹក) ហើយភូមិភាគទាំងពីរនេះ មានលក្ខណៈភូមិសាស្ត្របីនៅមិនទាន់ច្បាស់លាស់នៅឡើយ។ លក្ខណៈពិសេសនៃតំបន់ភូមិសាស្ត្រទាំងនេះដែលមានដូចជាតំបន់ទំនាប ខ្ពង់រាប និងទំនាបឆ្នេរ អាចបង្កើតរកបានស្ទើរតែគ្រប់ផ្នែកនៃតំបន់នេះដែលគេស្គាល់ថាជាតំបន់អាស៊ីអាគ្នេយ៍​​។
ប្រជាជនរស់នៅតំបន់ខ្ពង់រាប ប្រទេសថៃ និង Sulawesi សហគមន៍នៅតាមជ្រលងទន្លេឥរ៉ាវតី និងតំបន់ទំនាបស្រូវនៅកោះបាលី និងប្រជាជនរស់នៅដែនឆ្នេរសមុទ្រនៃឧបទ្វីបម៉ាឡេភាគខាងលិច ឬផ្កាថ្មត្រីកោណផ្ដល់នូវចំណុចចូលមួយសម្រាប់ការពិនិត្យនូវទំនាក់ទំនងទាំងនេះ។ វត្ថុបំណងនេះ គឺចង់បង្ហាញថា ប្រជាជនដែលរស់នៅតាមតំបន់ខ្ពង់រាប ប្រជាជនរស់នៅតំបន់ទំនាប និងប្រជាជនតំបន់ឆ្នេរមានជីវភាពរស់នៅប្រហាក់ប្រហែលគ្នា ហើយចេះចែករំលែកបទពិសោធន៍ជាប្រវត្តិសាស្ត្រស្រដៀងគ្នាទៅកាន់តំបន់ផ្សេងៗ។ ជាលទ្ធផល គ្រូអាចប្រើប្រាស់ក្រុមប្រជាជន និងបរិស្ថានដើម្បីផ្ដល់ដល់សិស្សនូវឧទាហរណ៍ដែលស្រដៀងទៅនឹងជីវិតរស់នៅរបស់ពួកគេ។

ទិដ្ឋភាពទូទៅអំពីមេរៀន
	ជំពូក ប្រជាជន និងទីកន្លែង ពិនិត្យមើលទៅលើទំនាក់ទំនងរវាងប្រជាជននៃតំបន់អាស៊ីអាគ្នេយ៍ និងបរិស្ថាននានារបស់ខ្លួនពីពេលវេលា និងទីវាល (ដីទំនេរ)។ សិស្សនឹងស្វែងយល់មើលថាតើលក្ខខណ្ឌភូមិសាស្រ្ត លក្ខខណ្ឌបរិស្ថានឧតុនិយម និងលក្ខខណ្ឌសម្ភារៈបានជះឥទ្ធិពលលើប្រជាជននៅក្នុងតំបន់ពីសម័យបុរាណរហូតដល់បច្ចុប្បន្នយ៉ាងដូចម្ដេច។ តាមរយៈប្រវត្តិសាស្រ្តនៃតំបន់ខ្ពង់រាប តំបន់វាលទំនាប និងសហគមន៍ឆ្នេរសមុទ្រ ជំពូកនេះគួរយកចិត្តទុកដាក់ទៅលើថាតើការរស់នៅក្នុងបរិស្ថានខុសគ្នាទាំងនេះបានបង្កើតជាបទពិសោធន៍រួមទោះបីជាមានពិពិធភាពខាងសញ្ជាតិ ភាសាព្រំដែន សាសនា និងជាតិសាសន៍ក៏ដោយ។ សិស្សនឹងឱ្យតម្លៃពិពិធភាពនៃទេសភាពនៅតំបន់អាស៊ីអាគ្នេយ៍តាមរយៈការសិក្សាប្រវត្តិសាស្រ្តថាតើមនុស្សមានឥទ្ធិពលលើទីកន្លែង និងត្រូវបត់បែនតាមទីកន្លែងដែលពួកគេរស់នៅដោយរបៀបណា។
	កិច្ចតែងការបង្រៀនប្រាំមួយត្រូវបានរៀបចំឡើង ទៅជាបីផ្នែកផ្អែកលើទេសភាពបរិស្ថាន ទីកន្លែង និងពេលវេលា។ ទេសភាពបរិស្ថានទាំងបី (តំបន់ទំនាប ខ្ពង់រាប និងតាមកោះនានា) មានមេរៀនពីរដែលត្រូវគ្នាគឺទី មួយសហគមន៍បុរាណ និងទីពីរគឺសហគន៍សហសម័យ។ នៅក្នុងកិច្ចតែងការបង្រៀននីមួយៗ ការធ្វើលំហាត់ច្នៃប្រឌិត (ងាយស្រួលៗ) ត្រូវបានផ្តល់ជូនដើម្បីបង្កើតជំនាញប្រវត្តិសាស្រ្ត ឬជំនាញវិភាគប្រវត្តិសាស្ត្រពិសេស។ មេរៀនទាំងនេះអាចត្រូវបានប្រើជាលក្ខណៈបុគ្គល ឬសម្រាប់បង្រៀនតៗគ្នានៅក្នុងសហគមន៍។
មេរៀនទី ១៖ តំបន់ទំនាបលិចទឹក និងប្រព័ន្ធទន្លេ៖ ករណីទន្លេឥរ៉ាវតី និងព្រះរាជាណាចក្របាហ្កាន
	មេរៀននេះនឹងពិនិត្យមើលពីរបៀបដែលវិស័យកសិកម្មស្រូវបានក្លាយទៅជាមជ្ឈមណ្ឌលក្នុងការបង្កើតសហគមន៍តំបន់វាលទំនាបនៅអាស៊ីអាគ្នេយ៍។ នៅចុងបញ្ចប់នៃមេរៀននេះសិស្សនឹងអាចយល់ដឹងពីទំនាក់ទំនងរវាងបរិស្ថាន និងវប្បធម៌  មានដូចជាសាសនា និងកសិកម្មព្រមទាំងដើម្បីបង្កើនការយល់ដឹងថាទស្សនៈរបស់យើងចំពោះពិភពលោកគឺត្រូវបានទទួលរងឥទ្ធិពលដោយផ្នែកដោយវប្បធម៌របស់យើង។ កិច្ចតែងការបង្រៀននេះផ្ដោតសំខាន់ទៅលើព្រះរាជាណាចក្របាហ្កាន ប៉ុន្តែករណីនេះអាចត្រូវបានបន្ថែម ឬជំនួសដោយទន្លេណាមួយដែលសិស្សអាចដឹងច្រើនជាងដូចជា ទន្លេមេគង្គ ទន្លេក្រហម ឬទន្លេចៅផ្រះយ៉ាជាដើម។

គោលបំណង

· ទោះបីជាមានភាពខុសគ្នាផ្នែកនយោបាយ ភាសា សាសនា និងវប្បធម៌នៅគ្រប់ប្រជាជាតិទាំងអស់នៅក្នុងតំបន់អាស៊ីអាគ្នេយ៍មួយនេះមានទាំងប្រជាជនរស់នៅតាមតំបន់ខ្ពង់រាប និងប្រជាជនរស់តាមតំបន់ទំនាប ផ្តល់ជាមូលដ្ឋានមួយដើម្បីយល់ដឹងពីតំបន់នេះតាមរយៈការឆ្លងកាត់ព្រំដែននិងព្រំប្រទល់។

វត្ថុបំណងមេរៀន
· បណ្ដុះជំនាញវិភាគ។ សិស្ស (និងគ្រូបង្រៀន) នឹងទទួលបាននូវមាគ៌ាគិត(គំនិត)ថ្មី អំពីការបង្រៀនប្រវត្តិសាស្រ្ត(ទូទៅ) តាមរយៈវិធីសាស្រ្តរំពឹងទុកនេះ។
សិស្សនឹងត្រូវបានជម្រុញឱ្យគិតអំពី (ក) ការតភ្ជាប់ក្នុងចំណោមបរិស្ថានសហគមន៍ និងចរិយាសម្បទាដែលបានរៀននិង (ខ) របៀបដែលប្រជាជននៅទូទាំងតំបន់បានចែករំលែកបទពិសោធន៍ស្រដៀងគ្នានៃការគ្រប់គ្រងនិងការសម្របខ្លួនទៅនឹងកន្លែងដែលពួកគេរស់នៅ។
· សិស្សនឹងមានឱកាសដើម្បីគិតអំពីតំបន់និងជីវិតផ្ទាល់ខ្លួនរបស់ពួកគេតាមរយៈក្របខ័ណ្ឌនៃការវាតទី/ទីកន្លែង ហើយវិមាត្រច្បាស់លាស់ (ទំហំទឹកដី) ដែលអាចនាំឱ្យរបៀបបង្រៀនហ្នឹងកាន់តែមានភាពស្មុគស្មាញដែលអត្ដសញ្ញាណខ្លួនឯង និងការរួបរួមគ្នាត្រូវបានបង្ហាត់បង្រៀន។
· ការទទួលខ្លឹមសារមេរៀន។ សិស្សនឹងត្រូវសម្ដែងទៅនឹងប្រវត្តិសាស្រ្តនិងបទពិសោធន៍របស់សហគមន៍និងបរិស្ថាននៅក្នុងផ្នែកផ្សេងៗទៀតនៃតំបន់ដែលមិនមានគ្រប់គ្រាន់នៅក្នុងសៀវភៅសិក្សាក្នុងស្រុក
· តម្លៃដែលផ្អែកលើការសិក្សា (តម្លៃសិក្សា)។ ទស្សនៈដែលថាប្រជាជននៅតំបន់អាស៊ីអាគ្នេយ៍អាចមានបទពិសោធន៍ប្រវត្តិសាស្រ្តរួម ហើយបានផ្ដល់បរិស្ថានរួម (ប៉ុន្ដែពិពិធភាព) អាចធ្វើឱ្យតំបន់ជិតខាងមានសភាពល្អឡើង ឬរៀបចំរបៀបដែលមានអត្តសញ្ញាណដូចគ្នា និងជាកម្មសិទ្ធិត្រូវបានគេយកមកពិចារណានាពេលបច្ចុប្បន្ន។

ខ្លឹមសារក្នុងជំពូក
	កិច្ចតែងការមេរៀនចំនួនប្រាំមួយត្រូវបានរៀបចំជាបីផ្នែកមានមូលដ្ឋាននៅលើទេសភាព ទីកន្លែង និងពេលវេលា។ ទេសភាពទាំងបីនីមួយៗ (តំបន់ទំនាប តំបន់ខ្ពង់រាប និងតំបន់ឆ្នេរ) មានមេរៀនត្រូវគ្នាចំនួនពីរដែលរួមមានសហគមន៍បុរាណ និងសហគមន៍សហសម័យ។ នៅក្នុងកិច្ចតែងការនីមួយៗមាន
លំហាត់សម្រួចត្រូវបានផ្ដល់ឱ្យដើម្បីបណ្ដុះជំនាញប្រវត្តិសាស្ត្រ និងជំនាញវិភាគពិតប្រាកដ។ មេរៀនទាំងនេះអាចត្រូវបានប្រើជាបុគ្គល ឬក្រុម (ជាលក្ខណៈបុគ្គលឬនៅក្នុងការរួម)។


I. តំបន់ទំនាប
មេរៀនទី ១៖ តំបន់ទំនាបលិចទឹក និងប្រព័ន្ធទន្លេ៖ ករណីទន្លេងឥរ៉ាវតី និងព្រះរាជាណាចក្របាហ្កាន

មេរៀនទី ២៖ ជីវភាពរស់នៅ និងកសិកម្មស្រូវស្ទូងនៅតំបន់ដីទំនាប៖ ករណីកោះជ្វា

II.តំបន់ខ្ពង់រាប
មេរៀនទី ៣៖ តំបន់ខ្ពង់រាប និងកសិកម្ម៖ ករណីរាជាណាចក្រឡានណា
មេរៀនទី ៤៖ លំនៅដ្ឋាននៅតំបន់ខ្ពង់រាប៖ ហូណៃ និងតុងកូណាន់ 	

III.តំបន់ឆ្នេរសមុទ្រ
មេរៀនទី ៥៖ ឆ្នេរខាងលិចឧបទ្វីបម៉ាឡេ៖ អាណាចក្រម៉ាឡាកា
មេរៀនទី ៦៖ តំបន់ឆ្នេរត្រីកោណផ្កាថ្ម៖ សាម៉ា/បាជូ

សេចក្តីអត្ថាធិប្បាយ
ទីតាំងភូមិសាស្ត្រ
	ជាទូទៅ តំបន់អាស៊ីអាគ្នេយ៍ គឺសំដៅទៅលើទឹកដីនានាដែលស្ថិតនៅតាមបណ្តោយឆ្នេរភាគខាងកើតនៃឈូងសមុទ្របេងហ្គាល់ ហើយនិងដែនដីភាគអាគ្នេយ៍នៃភ្នំហិមាល័យ និងបណ្ដាកោះនានាដែលស្ថិតនៅភាគខាងជើងនៃទ្វីបអូស្ត្រាលីតាមបណ្តោយភាគខាងលិចខ្សែអេក្វាទ័រនៃមហាសមុទ្រប៉ាស៊ីហ្វិក។ តាមពិត ភូមិភាគនេះជាធម្មតាត្រូវបានបែងចែកជាពីរតំបន់រួមមាន អាស៊ីអាគ្នេយ៍ដែនដីគោក និងអាស៊ីអាគ្នេយ៍ដែនកោះ ។ នៅក្នុងតំបន់ទាំងពីរនេះ សកម្មភាពមនុស្សនិងសង្គមបានរីកច្រើននៅក្នុងទេសភាពទាំងបីនៃតំបន់នេះមានដូចជា៖តំបន់ទំនាប តំបន់ខ្ពង់រាប និងតំបន់ឆ្នេរ។
	តំបន់ទំនាប យោងទៅលើប្រព័ន្ធទន្លេនៅជ្រលងភ្នំ តំបន់ទំនាប តំបន់ដីសើម និងតំបន់ព្រៃឈើ
ត្រូពិក​។ ដីទំនេរទាំងនេះមានអំណោយផលដល់ការលើកកម្ពស់ចលនា វប្បធម៌រួម ភាសា បទដ្ឋានគុណតម្លៃ របៀបរបបរស់នៅទស្សនសកល។ មានអារ្យធម៌បុរាណនៃតំបន់នេះជាច្រើន រដ្ឋបុរាណ និងរដ្ឋទំនើបជាច្រើនដូចជា៖ បាហ្កាន ប្រាសាទអង្គរ ដាយវៀត សុខោទ័យ និងម៉ាតារាម នៅក្នុងកោះជ្វាភាគកណ្តាលគឺត្រូវបានផ្អែកលើមូលដ្ឋានប្រព័ន្ធទន្លេដីទំនាបដែលជាកន្លែងសមាហរណកម្មគឺធ្វើឱ្យសម្រេចបានសមិទ្ធិផលច្រើនយ៉ាងងាយស្រួល និងជាទីកន្លែងដែលមានប្រជាជនច្រើនរស់នៅធំជាងគេបំផុត។ សព្វថ្ងៃនេះ មានបណ្ដាទីក្រុង និងមជ្ឈមណ្ឌលជនបទសំខាន់ៗជាច្រើននៃតំបន់នេះ និងមានទីតាំងស្ថិតក្នុងតំបន់នេះ។ 
	តំបន់ខ្ពង់រាប សំដៅលើបរិស្ថានភ្ជាប់ជាមួយនឹងការកើនឡើងបរិស្ថានខ្ពស់ជាងនេះដូចជាៈខ្ពង់រាប ភ្នំ និងជួរភ្នំ។ ជាធម្មតា ការកំណត់ទាំងនេះធ្វើឱ្យមានប្រជាជនរស់នៅកាន់តែច្រើន ដោយរប៉ាត់រប៉ាយ និងធ្វើឱ្យមានចលនាប្រជារាស្ត្រតិចតួច។ សហគមន៍ខ្ពង់រាប បង្ហាញពីភាពចម្រុះកាន់តែខ្លាំងឡើង (ភាសា 
វប្បធម៌ និងជនជាតិដើមភាគតិច)  និងសមនឹងការធ្វើដំណាំមានកម្រិត និងមានការវិវត្តន៏។ បណ្ដាសហគមន៍ដែលបានបង្កបង្កើតឡើងនៅក្នុងតំបន់ទាំងនេះជារឿយៗមានទំហំមិនសូវធំទេ ដែលគ្រប់គ្រាន់ដោយខ្លួនឯង និងបានចែកជាផ្នែកតូចៗជាច្រើនដោយកត្តានយោបាយ។ សហគមន៍ខ្ពង់រាប  មានទំនាក់ទំនងជាញឹកញាប់នៅក្នុងការធ្វើពាណិជ្ជកម្មផ្លូវគោក និងជារឿយៗបានធ្វើការទាក់ទងជាមួយនឹងតំបន់ទំនាបជាដៃគូ(សមភាគី) ប៉ុន្តែបានរក្សាទុករបៀបរស់នៅដាច់ដោយឡែក។ សព្វថ្ងៃនេះ មានមនុស្សជាច្រើននៃក្រុមជនជាតិភាគតិចចេញពីតំបន់ខ្ពង់រាបទាំងនេះ ហើយបន្តដើម្បីអះអាងពីហេតុផលផ្សេងៗនៃកម្មសិទ្ធិក្នុងការទំនាក់ទំនងនឹងចំនួនប្រជាជននៅតំបន់ទំនាប។
	តំបន់ឆ្នេរ សំដៅទៅលើបរិស្ថានដែលមានទំនាក់ទំនងជាមួយសមុទ្រ និងបណ្តាដែនកោះដែលពង្រីកវិសាលភាពដែនសមុទ្រ ដូចជាដែនដីសណ្តទឹកប្រៃ ម៉ាស និងព្រៃកោងកាង។ តាមនិយមន័យ បណ្ដាកោះនានា ត្រូវបានគេតម្រង់ទិសជាសំខាន់ឆ្ពោះទៅរកទឹកជាប្រភពនៃអាហារ  ពាណិជ្ជកម្មផ្លូវសមុទ្រ  និងការតភ្ជាប់ជាមួយសហគមន៍ឆ្នេរសមុទ្រផ្សេងទៀត។ ប្រជាជន ទស្សនៈនានា និងបច្ចេកវិទ្យាថ្មីជាញឹកញាប់បានឆ្លងកាត់ការតាំងទី លំនៅតាមតំបន់ឆ្នេរ  ទោះបីជាទាំងនេះមិនត្រូវចំណុចធាតុចូលទៅក្នុងប្រធានបទនៃតំបន់នេះក៏ដោយ។ សហគមន៍កំពង់ផែដូចជាម៉ាឡាកា (សតវត្សទី ១៦ ទី ១៥) បានបង្កើតឡើងជាសន្ធានកម្មយុទ្ធសាស្ត្រ(ការជួបគ្នា)ដែលជាកន្លែងផ្លូវទឹក និងផ្លូវសមុទ្របានជួបប្រជុំគ្នាដើម្បីក្លាយទៅជាចំណងក្នុងការពង្រីកបណ្តាញសមុទ្រដ៏ទូលំទូលាយដែលគ្របដណ្ដប់តំបន់នេះ និងធ្វើជាតំណភ្ជាប់ជាមួយនឹងតំបន់ដែលឆ្ងាយពីកំពង់ផែ។
	ទោះបីជា ការប្រែប្រួលអាកាសធាតុមានសារៈសំខាន់យ៉ាងណាក៏ដោយ ក៏សីតុណ្ហភាពដែលនៅថេរ​ស្របទៅលក្ខណៈតំបន់នេះដែរ។​ សីតុណ្ហភាពមានកម្រិតចន្លោះពី ២៦ ទៅ ៣០ អង្សារសេ នៅតាមបណ្តោយតំបន់ឆ្នេរ ជាមួយនឹងតំបន់ទំនាបខាងក្នុង ហើយសីតុណ្ហភាពតំបន់ខ្ពង់រាបដែលខុសប្លែកគ្នា (ប្រែប្រួល) គួរឱ្យកត់សម្គាល់ដោយហេតុតែកម្ពស់ទឹកសមុទ្រ និងការធ្លាក់ភ្លៀង។ ខណៈពេលដែលតំបន់ទំនាបផ្ទៃខាងក្នុងច្រើនមានកម្ដៅខ្លាំង និងសីតុណ្ហភាពសើមនៅតំបន់ត្រូពិកដែលលើសពី ៣០ អង្សារសេ  និងលក្ខណៈពិសេសតំបន់ខ្ពង់រាបធ្វើឱ្យអាកាសធាតុត្រជាក់ និងសូម្បីតែព្រិលក៏ធ្លាក់មកដែរគួរឱ្យកត់សម្គាល់​។ តំបន់ទំនាបខ្លះមានជ្រលងទន្លេដីទំនាប (ដូចជាតំបន់ផ្នែកខាងលើជ្រលងទន្លេឥរ៉ាវតី) និងតំបន់ខ្ពង់រាប (នៅតាមជើងភ្នំហិម៉ាឡៃយ៉ាប៉ែកអាគ្នេយ៍) ត្រូវបានកំណត់លក្ខណៈដោយសីតុណ្ហភាពក្ដៅស្ងួតហួតហែងដែលបង្កើតឱ្យមានលក្ខខណ្ឌតែមួយគត់សម្រាប់បណ្ដាសហគមន៍ដែលបានបង្កើតឡើងនៅតំបន់ទាំងនេះ។
ការផ្លាស់ប្តូរជាទៀងទាត់តាមរដូវកាល ឬខ្យល់មូសុងរដូវបង្កើតឱ្យមានរដូវវស្សាដែលអាចព្យាករណ៏ទុកបានដែលត្រូវដល់វេនរៀបចំសង្វាក់ផលិតកម្មកសិកម្ម វត្ថុធាតុដើម វប្បធម៌ និងសេដ្ឋកិច្ច។ អាកាសធាតុក្តៅ និងស្ងួតខ្លាំងនាំឱ្យមានរដូវវស្សាដែលបង្កើតជាវដ្តកសិកម្មផ្ទុយរវាងទេសភាពក្ដៅហែង និងបរិស្ថានខៀវស្រងាត់ពណ៌បៃតងមួយ។ រដូវកាលនានាបានផ្លាស់ប្តូរពីរដូវវស្សាទៅរដូវប្រាំងតាមការព្យាករណ៍ និងនាំមកនូវសង្វាក់ផលិតកម្មជីវិតដែលត្រូវបានសម្គាល់ និងបានប្រារព្ធឡើងដោយពិធីនានានៃសហគមន៍ក្នុងតំបន់នេះ។ ការប្រារព្ធពិធីបុណ្យសាសនា និងអភូតកថានៅជុំវិញវដ្តកសិកម្មនោះ គឺជាវិធីទូទៅនៃការបង្ហាញការតភ្ជាប់របស់មនុស្សទៅនឹងធម្មជាតិ និងច្បាប់ជាសកល។
ប្រជាជនដែលរស់នៅតាមតំបន់ខ្ពង់រាប តំបន់ទំនាប  និងនៅតាមតំបន់ឆ្នេរនានាបានប្រែប្រួលទៅនឹងលក្ខខណ្ឌអាកាសធាតុដោយឡែកពីគ្នាទាំងនេះ ដោយសារតែសីតុណ្ហភាព និងអាកាសធាតុមិនដូចគ្នាទាំងអស់។ ប៉ុន្តែតាមរយៈការពិនិត្យមើល និងប្រៀបធៀបពីជីវិតនៃការរស់នៅរបស់ប្រជាជនដែលរស់នៅក្នុងការកំណត់បរិស្ថានស្រដៀងគ្នានេះដែរ ថ្វីបើប្រហែលជាបានបែងចែកដោយព្រំដែននានានៅសហសម័យនេះយើងអាចចាប់ផ្តើមទៅមើលប្រវត្តិសាស្រ្ត និងបទពិសោធន៍ នៃការរស់នៅរួមគ្នារបស់តំបន់នេះ។
បើទោះបីជា ពិពិធភាពគឺជាលក្ខណៈពិសេសឆ្នើមបំផុតនៃតំបន់អាស៊ីអាគ្នេយ៍ដែលជាប្រទេសនីមួយៗមានប្រជាជនតំបន់ខ្ពង់រាប និងប្រជាជនតំបន់ទំនាប និងស្ទើរតែនៅគ្រប់ប្រទេស (លើកលែងតែប្រទេសឡាវ) សហគមន៍ឆ្នេរដែលមានលក្ខណៈពិសេសដែលបាននាំមកនូវក្របខ័ណ្ឌមួយតាមរយៈដែលបានចែករំលែកបទពិសោធន៍និងប្រវត្តិដែលអាចត្រូវបានពួកគេសិក្សា។

សង្គម
	តំបន់នេះត្រូវបានកត់សម្គាល់ឃើញថាមានភាពចម្រុះគ្នាដ៏សម្បូរជាមួយនឹងជម្រើសនៃភាសា  ជំនឿ និងប្រពៃណីទំនៀមទម្លាប់ជាដើម។ ភាពខុសប្លែកគ្នានៃបរិស្ថាន (ទេសភាព) បានរៀបរាប់ដូចខាងលើ ហើយបានបង្កើតលក្ខខណ្ឌដែលជួនកាលបានលើកកម្ពស់ការផ្លាស់ប្តូរទស្សនៈក្នុងខណៈពេលដែលករណីទំនាក់ទំនងផ្សេងទៀតមានកំណត់។ ទោះបីជាភាពមិនស៊ីគ្នានៅក្នុងតំបន់នេះគឺគួរឱ្យកត់សម្គាល់យ៉ាងណាក៏ដោយ ក៏ប្រជាជននៃតំបន់នេះបានចែករំលែកនូវបទពិសោធន៍ ប្រវត្តិសាស្រ្តល្អៗ និងជាការឆ្លើយតបទៅនឹងបរិស្ថានតំបន់។ បណ្ដាសហគមន៍នានាត្រូវបានបង្កើតឡើងនៅតាមបណ្តោយដងទន្លេនៃតំបន់ទំនាប បឹងនៅតំបន់ខ្ពង់រាប / អូរ និងតំបន់ឆ្នេរដែលបានផ្ដត់ផ្គង់ការទទួលបាននូវប្រភពចំណីអាហារ គមនាគមន៍ផ្លូវទឹក និងការចិញ្ចឹមជីវិតជាហូរហែរ។ ក្រុមខ្លះនៃប្រជាជនតំបន់ទាំងនោះនឹងបង្កើនការងារលើសពេលវេលាខណៈពេលដែលអ្នកផ្សេងទៀតនឹងរក្សាឯករាជ្យភាពរបស់ខ្លួន និងជីវភាពរស់នៅរបស់ពួកគេ ហើយមួយផ្នែកទៀតដោយសារពួកគេរស់នៅអាស្រ័យនឹងបរិស្ថានជុំវិញរបស់ខ្លួន។
	
	សម្រាប់ប្រវត្តិសាស្រ្តភាគច្រើននៃតំបន់នេះមុនស.វទី ១៩ ចំនួនប្រជាជននៃតំបន់អាស៊ីអាគ្នេយ៍នេះគឺនៅមានកម្រិតខ្លាំង បណ្តាលឱ្យតម្លៃកម្លាំងពលកម្មកើនឡើងខ្ពស់។ ខណៈពេលដែលដីគឺ នៅក្នុងតំបន់នោះស្ថិតក្នុងភាពសម្បូរបែប ទើបមានប្រជាជនមួយក្រុមធំ ទៅដាំដំណាំ ប្រយុទ្ធប្រឆាំងនឹងសង្គ្រាម (ធ្វើចម្បាំង)  អប់រំក្មេងៗ  គ្រប់គ្រងរដ្ឋាភិបាល  និងការធ្វើពាណិជ្ជកម្មទំនិញ គឺជារង្វាស់ពិតប្រាកដសម្រាប់អំណាច។ ខណៈដែលស្ថាប័នទន់ខ្សោយ ការទំនាក់ទំនងដោយផ្ទាល់ខ្លួនបានក្លាយជាមូលដ្ឋានសម្រាប់ការតភ្ជាប់ និងការបង្ខិតបង្ខំ។ មនុស្សដែលមានឥទ្ធិពលបានសន្យានឹងអ្នកគាំទ្រពួកគេពីសុវត្ថិភាព និងសន្តិសុខក្នុងការត្រឡប់មកវិញសម្រាប់ការគាំទ្រដោយឥតលក្ខខណ្ឌ។ នេះជាមូលដ្ឋានបដិកានៃទំនាក់ទំនងសង្គម បានបន្តជាក្របខណ្ឌពីរបៀបដែលប្រជាជនកំណត់ពីដំណើរការពួកគេនិងការធ្វើទំនាក់ទំនងជាមួយគ្នាទៅវិញទៅមកនៅថ្ងៃនេះទៀត។

គមនាគមន៍
ប្រជាជននៃតំបន់នេះអាចត្រូវបានរៀបចំជាប្រវត្តិសាស្ត្របានបើយោងតាមក្រុមអម្បូរភាសា មួយក្នុងចំណោមលក្ខណៈពិសេសជាច្រើនដែលអាចត្រូវបានប្រើដើម្បីកំណត់ភាពជាម្ចាស់ក្នុងតំបន់អាស៊ីអាគ្នេយ៍​។ ក្រុមអម្បូរភាសាធំជាងគេគឺជាក្រុមអម្បូរដែលបានប្រើនៅក្នុងអាស៊ីអាគ្នេយ៍ដីគោកមាន (មន-ខ្មែរ តៃ-កាដៃ និងទី បេ-ភូមា)  និងក្រុមអម្បូរភាសាដែលនិយាយនៅក្នុងដែនកោះនេះ (អូស្ត្រូនេស៊ី) ។ អត្ថបទនិពន្ធ(អក្សរ)ត្រូវបានយកលំនាំតាម និងកែប្រែពីអាស៊ីខាងត្បូង និងអាស៊ីខាងកើតក្នុងខណៈពេលដែលភាសានិយាយក្នុងស្រុកណាមួយមកឆ្លុះបញ្ចាំងពីការសំយោគបញ្ជូលគ្នានៃភាសាក្នុងតំបន់ និងភាសាបរទេស។ ឧទាហរណ៍ពីភាសាបុរាណនៅតែត្រូវបានគេរកឃើញនៅក្នុងការសរសេរសិលាចារឹក ហើយនៅក្នុងទំព័រស្លឹករឹតនៃកាលប្បវត្តិរបស់វរជនពីបុរាណក្នុងតំបន់នេះ។ ប្រភពឯកសារជាច្រើនទាំងនេះបានជួយពួកប្រវត្តិវិទូឱ្យមានវិជ្ជាសម្បទាពីពិភពនៃអតីតកាលរបស់អាស៊ីអាគ្នេយ៍មួយនេះ។ ទោះបីជាភ្នំ  និងផ្លូវទឹកជារឿយៗបានបង្អាក់ក្រុមអម្បូរភាសារួមក៏ដោយ ការប៉ះទង្គិចផ្នែកវប្បធម៌រួមអាចជួយឱ្យប្រជាជនក្នុងតំបន់នេះ បណ្ដុះបាននូវទស្សនសកល នៅកាលប្បវត្តិខុសគ្នាក្នុងប្រវត្តិសាស្រ្តតំបន់។



វប្បធម៌
តំបន់អាស៊ីអាគ្នេយ៍ត្រូវបានចាត់ទុកថាមានតំណភ្ជាប់ខាង ប្រវត្តិសាស្រ្ត វប្បធម៌ ប្រជាសាស្ត្រ ពាណិជ្ជកម្ម និងខាងភាសាទៅនឹងឧបទ្វីបអាស៊ីខាងត្បូង (ឥណ្ឌា) និងឧបទ្វីបអាស៊ីខាងកើត (ប្រទេសចិន)។ អស់រយៈកាលជាង ១,០០០ឆ្នាំនៃទំនាក់ទំនង និងការផ្លាស់ប្តូរអាចជួយឱ្យមានរបៀបរស់នៅផ្សេងៗគ្នាដើម្បីបង្កើតជាលទ្ធផលនៃតំណភ្ជាប់ទាំងនេះ។
ខណៈដែលលក្ខណៈពិសេសផ្នែកវប្បធម៌ និងសង្គមដោយឡែកភាគច្រើនក្នុងតំបន់នេះបានទាក់ទាញការបំផុសគំនិតពីប្រភពវប្បធម៌អាស៊ីខាងត្បូង(ឥណ្ឌា) និងអាស៊ីខាងកើត(ចិន) និងប្រជាជនក្នុងតំបន់បានបកស្រាយពីគម្រូនិងរៀបចំទស្សនៈដែលជាគម្រូទាំងនេះឡើងវិញឱ្យសាកសមទៅនឹងអាទិភាព និង
ទស្សនៈសកលរបស់ខ្លួន។ អស់រយៈកាលជាយូរសតវត្សរ៍មកហើយនៃតំបន់នេះ សាសនាហិណ្ឌូ(ព្រាហ្មណ៍) និងសាសនាព្រះពុទ្ធ ខុងជឺ ឥស្លាម និងអារ្យធម៌លោកខាងលិចបានបង្កើតឱ្យមានតាមរយៈគំនិតតាមតំបន់ និងនាដកានានា ហើយជាលំនាំមួយនៃបន្សាំ និងការកែប្រែឡើងវិញដែលអាចជួយឱ្យប្រជាជននៃតំបន់នេះដើម្បីកំណត់ខ្លួនឯង និងពិភពលោកសម្រាប់ពួកគេតាមរយៈសព្ទសាស្ត្រតំបន់ និងពិភពលោក។ លើសពីនេះទៅទៀតទាំងនេះការប៉ះទង្គិចផ្នែកប្រវត្តិសាស្ត្រនិងវប្បធម៌រួមពិភពលោក ដែលផុសឡើងជាការផ្ដល់មូលដ្ឋានសំខាន់សម្រាប់ការសិក្សារួមនៃប្រវត្តិសាស្រ្តនៃតំបន់អាស៊ីអាគ្នេយ៍។

សម្ភារសម្រាប់ប្រើប្រាស់ក្នុងជីវិត
តាមប្រវត្តិសាស្ត្រ ប្រជាជនអាស៊ីអាគ្នេយ៍ភាគច្រើនរស់នៅក្នុងផ្ទះខ្ពស់ដោយមានសសរដែលជាការសម្របមូលដ្ឋានទៅនឹងអាកាសធាតុ និងតម្រូវការនៃបរិស្ថាន។ កម្ពស់នៃផ្ទះទាំងនេះ ជាធម្មតាជើងជាច្រើនបិទដី អាចឱ្យផ្ទះស្ថិតក្នុងស្ថានភាពស្ងួតងាយស្រួលក្នុងការស្នាក់នៅក្នុងអំឡុងពេលរដូវវស្សា ហើយត្រជាក់នៅក្នុងរដូវកាលក្តៅ  ឆ្ងាយពីសត្វចិញ្ចឹមនិងសត្វព្រៃមិនល្អផ្សេងទៀតដែលអាចដើរនៅពេលយប់។ ផ្ទះភាគច្រើនបំផុតត្រូវបានសាងសង់ចេញពីដើមឫស្សី ឬប្រភេទឈើផ្សេងទៀតៗ ប្រក់ជាមួយស្បូវ ឬដំបូលប្រក់ស័ង្កសី។ ខណៈពេលដែលផ្ទះអាចខុសគ្នាបន្តិចនៅក្នុងទំហំនិងរូបរាងក៏ដោយ ក៏វាមានសារៈសំខាន់ដើម្បីចាំថាលំនៅដ្ឋានទាំងនេះត្រូវបានរកឃើញទូទាំងតំបន់នេះនិងសម្រាប់ឆ្លុះបញ្ចាំងពីការឆ្លើយតបទៅនឹងបរិស្ថានតំបន់ និងបទពិសោធន៍ តំបន់នៃសហគមន៍ក្នុងតំបន់។

វិញ្ញាណជីវិត និងកិច្ចប្រតិបត្តិពិធីបុណ្យសាសនា
វិជ្ជាសម្បទាពីតំបន់នៃពិភពធម្មជាតិ និងជីវិតរស់នៅប្រចាំថ្ងៃត្រូវបានគេជឿថាត្រូវបានគ្រប់គ្រង និងសម្របសម្រួលដោយវិញ្ញាណ។ នៅទូទាំងតំបន់អាស៊ីអាគ្នេយ៍ ភូតត្រូវបានគេជឿថារស់នៅតាមបែបលក្ខណៈធម្មជាតិមាន(ដូចជា ទន្លេ ភ្នំ ដើមឈើជាដើម) មិនតែប៉ុណ្ណោះផ្ទះ និងសំណង់ផ្សេងៗនៅក្នុងសង្គមទៀតផង។ នៅទូទាំងតំបន់ ប្រជាជនត្រូវគេជឿថាផ្ដល់នូវវិញ្ញាណទាំងនេះជាមួយនឹងទម្រង់មួយចំនួននៃការដាក់តង្វាយ (សំណែន) ដែលមានរាប់សតវត្សរ៍មកហើយ បង្កើតទៅជាពិធីបុណ្យផ្សេងៗ ឬពិធីបុណ្យសាសនាដែលបង្កើតជាភូតកថាខ្លីៗដើម្បីសែនព្រេន / តង្វាយដែលអាចឱ្យវិញ្ញាណស្ងប់ស្ងៀមជាថ្នូរត្រឡប់មកវិញភូតនឹងជួយការពារពួកគេឱ្យមានសេចក្ដីសុខ។ ថាតើវាមានរៀបចំអនុម័តឡើងវិញនៃពិធីបុណ្យច្រត់ព្រះនង្គ័ល ឬទង្វើនៃការគោរពសម្រាប់អ្នកតាភូមិតាមតំបន់ ពិធីបុណ្យសាសនា និងទស្សនីយភាពគឺជាផ្នែកដ៏ច្រើនមួយនៃប្រព័ន្ធជំនឿក្នុងតំបន់អាស៊ីអាគ្នេយ៍។

សេចក្ដីសន្និដ្ឋាន
គោលគំនិតនៃការសិក្សាប្រវត្តិសាស្រ្តរួមនៃតំបន់អាស៊ីអាគ្នេយ៍ បានក្លាយជាប្រធានបទមួយដ៏សំខាន់នៅក្រោយសង្រ្គាមលោកលើកទី ២ ក្នុងការប្រឡងយកអាហារូបករណ៍ ។ D.G.E. Hall’s ប្រវត្តិសាស្ត្រនៃអាស៊ីអាគ្នេយ៍ (១៩៥៥)  និង George Cœdès ឥណ្ឌានីយកម្មបណ្ដារដ្ឋនៅអាស៊ីអាគ្នេយ៍ (១៩៦៤) គឺជាកិច្ចការដំបូងមួយចំនួនដើម្បីសិក្សាស្វែងរកសក្ដានុពលប្រវត្តិសាស្ត្រដ៏ទូលំទូលាយដែលចងភ្ជាប់(កំណត់ព្រំដែន)​ តំបន់អាស៊ីអាគ្នេយ៍នេះរួមគ្នា។ ទស្សនៈដែលថាតំបន់នេះតែងតែត្រូវបានភ្ជាប់ទៅ និងបានទទួលរងឥទ្ធិពលដោយអារ្យធម៌អាស៊ីខាងត្បូង និងអារ្យធម៌អាស៊ីខាងកើតដែលត្រូវបានគេប្រើជាញឹកញាប់ដើម្បីបង្ហាញពីបទពិសោធន៍ជាប្រវត្តិសាស្រ្តរួម។

